2003KO URRIAREN 27KO GOBERNU BILKURA

======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA

==================================================


Ostalaritza-establezimenduen, ikuskizun publikoen eta jostetako jardueren ordutegiak aldatu dira

_________________________________________________________________



Establezimenduen, ikuskizun publikoen eta jostetako jardueren ordutegi orokorra eta establezimenduen, ikuskizun publikoen eta jostetako jardueren katalogoa arautzen dituzten irailaren 23ko 201/2002 eta 202/2002 Foru Dekretuak aldatzen ditu Nafarroako Gobernuak gaur onetsi duen beste foru dekretu baten bidez.


Foru Dekretu berriarekin, ikuskizun publikoak eta jostetako jarduerak eskaintzea jarduera iraunkortzat duten establezimenduen zabaltze eta ixteko ordutegi orokorrak honelaxe gelditu dira: gazteen diskotekak, 18.00etan zabaltzea eta 23.00etan ixtea; taberna, kafetegi eta jatetxeak, 6.00etan irekitzea eta 02.00etan ixtea;  jostetako lokalak eta ziberzentroak, .9.00etan zabaltzea eta 2.00etan ixtea; taberna bereziak eta kafe antzokiak, 13.00etan irekitzea (udal baimena eta tabernaren araubidea dituztenak, 8etan) eta 3.30etan ixtea; bingo aretoak, joko aretoak eta kirol lokalak, 9.00etan irekitzea eta 3.30etan ixtea; eta diskoteka eta dantzalekuak, 18.00etan irekitzea eta 6.00etan ixtea.


Tabernek, kafetegi eta jatetxeek, taberna berezi eta kafe antzokiek eta diskoteka eta dantzalekuek ordu erdiz atzeratzen ahalko dute ixteko ordua larunbat eta jai egunetan.


Itxiera ordutegi orokorrak tenore osagarria izanen du jendea irtenarazteko. Tabernetarako, kafetegi eta jatetxeetarako, taberna berezi eta kafe antzokietarako eta diskoteka eta dantzalekuetarako ezarritako itxiera ordutegiak aplikatuko zaizkie hoteletan kokatzen diren mota horretako lokalei ere. Halere, aipatu ordutegiaz kanpo jarduten ahalko dute bertan ostatuz dauden bezeroekin soilik.


Indarrean dagoen araudiaren arabera baimen administratiboa behar duten gainerako establezimendu, ikuskizun publiko eta jostetako jardueren irekitze eta ixte ordutegia zehaztuko da dagokion xedapenaren bidez.


Taberna, kafetegi eta jatetxeetan larunbat eta jai egunetan ezin izanen da musikarik jarri irekieratik 11.00ak arte. Debeku hau aplikagarria izanen da 8etan irekitzeko udal baimena duten taberna berezietan ere.


Foru Dekretu berriak gehigarrizko laugarren xedapena gehitzen dio irailaren 2002/2002 Foru Dekretuari. Bertan esaten denez, jatetxe eta taberna bereziaren jarduerak establezimendu berean egiten ahalko direla, baldin eta lokalak behar diren lizentziak badituen eta jarduerak erabilera desberdinetako espazioetan garatzen badira. Establezimendu hauek, non jatetxe eta taberna bereziaren jarduerak batera egiten diren, taberna berezi gisa baimenduta daukan irekitze ordutegia izanen dute eta jarduera bakoitza amaituko da dagokion ixte ordutegi berariazkoaren arabera.


Terrazen ixte ordutegia izanen da Udal Ordenantzek zehazten dutena bai jabari publikoari buruzko arauetan bai jabari publikoa okupatzeko ematen den lizentziaren bidez. Beti ere, ezin izanen da gainditu Foru Dekretuak ezarritako ordutegia.


Foru Dekretuaren lehen xedapen iragankorrak dioenez, 2004ko martxoaren 31ra arte taberna eta kafetegi gisa katalogatutako establezimenduen ordutegia izanen da ekainaren 13ko 221/1991 Foru Dekretuak ezartzen duena aplikatuz baimenduta daukatena.

Nafarroako Gobernuak haren ordezkariak izendatu ditu Transferentzien Batzordean

_________________________________________________________________



Nafarroako Gobernuak Foru Dekretu bat onetsi du Transferentzien Batzordeko Foru Erkidegoaren ordezkariak izendatzeko. Ordezkaritzako burua Francisco Iribarren Fentanes presidenteordea izanen da.


Nafarroako Foru Erkidegoaren izenean ondoko kide hauek arituko dira Transferentzien Batzordean:  Jaime Ignacio Ignacio del Burgo Tajadura (titularra) eta Amelia Salanueva Murguialday (ordezkoa) Unión del Pueblo Navarro Talde Parlamentarioaren izenean; Juan José Lizarbe Baztán (titularra) eta Carlos Cristóbal García (ordezkoa) Nafarroako Parlamentuko Sozialisten Talde Parlamentarioaren izenean; Francisco Javier Jimeno Torres (titularra) eta José Miguel Nuin Moreno (ordezkoa), Nafarroako Ezker Batua Talde Parlamentarioaren izenean; Francisco Juan Zabaleta Zabaleta (titularra) eta Juan Antonio Jiménez Hervás (ordezkoa), Aralar Talde Parlamentarioaren  izenean; Juan Cruz Alli Aranguren (titularra) eta Carlos Pérez-Nievas López de Goicoechea (ordezkoa), Convergencia de Demócratas de Navarra Talde Parlamentarioaren izenean; Fermín Ciáurriz Gómez (titularra) eta Begoña Errazti Esnal (ordezkoa), Eusko Alkartasuna Talde Parlamentarioaren izenean; José Antonio Urbiola Matxinandiarena (titularra) eta Javier Leoz Sanz (ordezkoa) Talde Parlamentario Mistoaren izenean,  eta Javier Caballero Martínez Lehendakaritza, Justizia eta Barne kontseilaria.

Hitzarmen baten testua onetsi da Foruzaingoa Behatz-arrastoren bidezko Identifikazio Sistema Automatikoan sartzeko
_________________________________________________________________



Nafarroako Gobernuak hitzarmen baten testua onetsi du gaur, Barne Ministerioarekin sinatu behar duena Foruzaingoa sar dadin Estatuko Segurtasun Indarren Behatz-arrastoaren bidezko Identifikazio Sistema Automatikoan (SAID).

HERRILAN, GARRAIO ETA KOMUNIKAZIO DEPARTAMENTUA

==================================================

Iruña-Logroño Autobiaren Lizarrako Saihesbide-Los Arcos eta Los Arcos-Ebroko Ardatz tarteen eraikuntzak ukitzen dituen ondasun eta eskubideen okupazioa presakoa dela deklaratu da
_________________________________________________________________



Nafarroako Gobernuak presako deklaratu du gaur foru dekretuz Iruña-Logroño Autobiaren Lizarrako Saihesbide-Los Arcos eta Los Arcos-Ebroko Ardatz tarteen eraikuntza ukitzen dituen ondasun eta eskubideen okupazioa, eta horretarako 5,4 milioi euroko aurrekontua onetsi du.


Deklarazio honen zioa da lurrak eskuratzeko tramiteak bizkortzeko beharra, izan ere, lanak ahalik eta lasterren hasi nahi dira.

HEZKUNTZA DEPARTAMENTUA

==========================

“Internet Eskolan” izeneko programa garatzea helburu duen hitzarmenaren testua onetsi da
_________________________________________________________________



Nafarroako Gobernuak hitzarmen baten testua onetsi du, Hezkuntza, Kultura eta Kirol Ministerioak eta Hezkuntza Departamentuak sinatu behar dutena “Internet Eskolan” izeneko hitzarmen markoaren barrenean zehazten diren egitasmoak garatzeko. Aipatu azken hitzarmen marko hau Hezkuntza, Kultura eta Kirol Ministerioak eta Zientzia eta Teknologia Ministerioak izenpetu zuten “Info XXI” Ekintza Planaren barrenean. Gobernuak hitzarmenaren testua Parlamentura bidaliko du bertan onetsi dadin. Bestalde, Gobernuak 46.164 euroko gastua onetsi du.

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================


344.795 euroko hainbat urtetarako gastua onetsi da Sabaiza eta Limitaciones mendien ordenamendu proiektuak egiteko

_________________________________________________________________


Nafarroako Gobernuak 344.795 euroko hainbat urtetarako gastua onetsi du Sabaiza eta Limitaciones mendien ordenamendu proiektuak egiteko. Inbertsioa honelaxe banatuko da: 137.918 euro, 2003an; 57.800,5 euro 2004an; eta 149.075,5 euro 2005ean.

148.045 euroko hainbat urtetarako gastua onetsi da Bidasoa-Berroaran mendietan oihaneztatze lanak egiteko

_________________________________________________________________


Nafarroako Gobernuak 148.045,09 euroko hainbat urtetarako gastua onetsi du gaurko bilkuran Bidasoa-Berroaran mendietan oihaneztatze lanak egiteko. Inbertsioa honelaxe banatuko da: 37.011,27 euro aurten eta 111.033,82 euro heldu den urteko aurrekontuekin.

BESTELAKO GAIAK

================


Arestian aipatutakoez landara, Gobernuak bestelako gai batzuk onetsi ditu:

Ekonomia eta Ogasun Departamentua

· Gobernuak mendiko ibilgailu bat laga dio “Fundación para el Desarrollo de la Enfermería (FUNDEN)” erakundeari

· Gobernuak urtean 1,4 milioi euroko konpromisoa onetsi du sistema informatikoak aldatzeko.

Nekazaritza, Abeltzaintza eta Elikadura Departamentua

· Herrilur desafektazioa onetsi da Deikaztelu eta Fiteron.

Izendapenak


Nekazaritza, Abeltzaintza eta Elikadura Departamentua:

· Rubén Palacios Goñi, Abere Ekoizpena eta Landareen Osasun Ataleko burua.

Kultura eta Turismo Departamentua:

Nafarroako Gobernuak ondoko lagun hauek izendatu ditu Baluarte Fundazioko patroi:



-Industria eta Teknologia, Merkataritza eta Lan kontseilaria.



-Lehendakariak izendatutako lagun bat haren kabineketo kideen artean.


(Izendatutakoek Kultura Ondareko zuzendaria eta Kultura eta Turismo Departamentuko idazkaria ordezkatuko dituzte)

